
PROJEK PEMBESARAN LAPANGAN TERBANG SANDAKAN, SABAH

Satu lawatan kerja ke tapak Projek Pembesaran Lapangan Terbang
Sandakan, Sabah telah diadakan pada 19 Oktober 2021 dan diketuai oleh YBhg.
Datuk Isham Ishak, Ketua Setiausaha Kementerian Pengangkutan Malaysia. Projek
ini adalah projek Kementerian Pengangkutan Malaysia (MOT) yang dilaksanakan
di bawah Rancangan Malaysia Ke-11 (RMKe-11) dengan peruntukan sebanyak
RM80.9 juta. Skop projek ini melibatkan pemanjangan landasan, pembinaan
connecting taxiway yang baharu, pelebaran kawasan parkir pesawat dan naiktaraf
peralatan navigasi penerbangan seperti precision approach light, instrument landing

system / glide path (ILS/GP) dan precision approach path indicator (PAPI).

Projek ini dilaksanakan selaras dengan hasrat Kerajaan untuk menggalakkan
pertumbuhan industri pelancongan di Sabah terutama bagi kawasan Sandakan.
Melalui pelaksanaan projek ini, operasi dan kecekapan Lapangan Terbang
Sandakan dalam mengendalikan pesawat dan penumpang akan dipertingkatkan.
Lapangan Terbang Sandakan dengan landasan sedia ada sepanjang 2,133 meter
akan dipanjangkan kepada 2,500 meter untuk meningkatkan daya saing dari segi
aspek ekonomi dan juga komersial. Peningkatan kecekapan di lapangan terbang ini
akan menarik minat lebih banyak syarikat penerbangan untuk menyedia dan

menambah kekerapan penerbangan bagi laluan ke Sandakan.

Projek ini dijangka akan siap sepenuhnya pada penghujung tahun 2021.
Sehingga kini, kemajuan sebenar fizikal projek ini adalah sebanyak 73%. Baki kerja
untuk bahagian runway adalah penyiapan kerja-kerja turapan di bahagian runway 08
termasuk penandaan landasan, pemasangan baki kerja akhir sistem lampu dan
peralihan peralatan kaji cuaca wind and runway visual range. Bagi kerja-kerja di
bahagian taxiway, baki kerja adalah penyiapan kerja-kerja turapan termasuk

penandaan landasan serta pemasangan baki kerja akhir bagi sistem lampu

aeronautical ground lightings.

MOT akan terus memantau dan memastikan projek ini dilaksanakan mengikut
ketetapan dan garis masa yang telah ditetapkan. MOT juga amat berbesar hati dan
mengucapkan ribuan terima kasih kepada semua pihak yang terlibat terutamanya
Kerajaan Negeri Sabah dalam memberikan kerjasama erat untuk menjayakan projek
pembesaran Lapangan Terbang Sandakan ini.

-TAMAT-

Tentang MOT:
Kementerian Pengangkutan Malaysia bertekad untuk menjadi peneraju transformasi  sistem

pengangkutan yang bersepadu, efisien dan selamat dengan memperkasakan sistem pengangkutan
berteraskan teknologi sebagai pemangkin pembangunan negara.

